SCÉIM OIFIG AN CHOIMISIÚIN UM CHEAPACHÁIN SEIRBHÍSE POIBLÍ


2009 – 2012

Faoi Alt 11 d’Acht na dTeangacha Oifigiúla 2003

Caibidil 1

1.1 
Réamhrá agus Cúlra 

D’ullmhaigh Oifig an an Choimisiúin um Cheapacháin Seirbhíse Poiblí an dara scéim Gaeilge faoi Alt 11 d’Acht na dTeangacha Oifigiúla 2003 (“an tAcht”).

Forálann Alt 11 go ndéanfaidh comhlachtaí poiblí scéim reachtúil a ullmhú ag mionsonrú na seirbhísí a sholáthróidh siad: 

· trí mheán na Gaeilge

· trí mheán an Bhéarla

· trí mheán na Gaeilge agus an Bhéarla

chomh maith leis na bearta a bheidh le glacadh chun a chinntiú go ndéanfar aon seirbhís nach bhfuil á soláthar ag an gcomhlacht trí mheán na Gaeilge a sholáthar amhlaidh laistigh de chreat ama comhaontuithe.

1.2
Ullmhú na Scéime

Foilsíodh fógra faoi Alt 13 sna nuachtáin náisiúnta agus ar shuíomh idirlín an Choimisiúin an 29 Aibreán 2008, ag fáiltiú roimh uiríll ó aon pháirtithe leasmhara i ndáil le hullmhú na dréachtscéime faoi Alt 11. Ní bhfuarthas aon uiríll mar fhreagra.
1.3
Ábhar agus Dáta Tosaithe na Scéime Teanga 

Tá an scéim seo deimhnithe ag an Aire Gnóthaí Pobail, Tuaithe agus Gaeltachta.  Cuireadh tús leis an scéim le héifeacht ón 11 Bealtaine 2009 agus fanfaidh sí i bhfeidhm ar feadh tréimhse 3 bliana ón dáta sin nó go dtí go ndeimhneoidh an tAire scéim nua de bhua Alt 15 den Acht, cibé acu is túisce. 

Tá an Oifig seo tiomanta dá hoibleagáidí go léir faoin Acht agus faoi rialacháin dá eis sin a chomlíonadh. Cuireann an Scéim seo leis na gealltanais a tugadh sa chéad scéim de chuid na hOifige seo a foilsíodh sa bhliain 2005, agus sna Prionsabail Seirbhísí Custaiméirí Ardcháilíochta chomh maith. Beidh freagracht ar an mbainistíocht shinsearach laistigh den Oifig seo maidir le monatóireacht agus athbhreithniú a dhéanamh ar an scéim. 

Áirítear sa scéim freisin gealltanas chun measúnacht a dhéanamh ar bhonn leanúnach ar an léibhéal éilimh atá ann ar sheirbhísí trí Ghaeilge agus chun a chinntiú go ndéanann an Oifig seo freastal ar an éileamh sin ar bhealach pleanáilte comhleanúnach.

1.4
Forléargas ar Oifig an Choimisiúin um Cheapacháin Seirbhíse Poiblí 
Bunaíodh an Coimisiún um Cheapacháin Seirbhíse Poiblí i nDeireadh Fómhair 2004 de réir an Achta um Bainistíocht na Seirbhíse Poiblí (Earcaíocht agus Ceapacháin) 2004 mar chomhlacht neamhspleách chun rialú a dhéanamh ar earcaíocht sa tSeirbhís Phoiblí agus in eagraíochtaí seirbhíse poiblí eile de leithéid An Gharda Síochána, Fheidmeannacht na Seirbhíse Sláinte agus an Údaráis um Fhaisnéis agus Cáilíocht Sláinte.

Leagann an Coimisiún síos caighdeáin a fhoilsíonn sé mar chóid chleachtais d’earcaíocht agus do roghnóireacht chun post sna heagraíochtaí a thagann faoina réimse feidhme. Is ceann de phríomhaidhmeanna an Choimisiúin é na caighdeáin sin a chosaint trí mhonatóireacht agus iniúchadh rialta a dhéanamh ar ghníomhaíochtaí earcaíochta agus roghnóireachta.

Chomh maith leis sin bronnann an Coimisiún ceadúnais ar chomhlachtaí seirbhíse poiblí ar leith chun earcaíocht a dhéanamh thar a gceann féin. 

Tacaíonn Oifig an Choimisiúin um Cheapacháin Seirbhíse Poiblí le hobair an Choimisiúin. Tá an Oifig leagtha amach mar aonad singil ina ndéantar feidhmeanna laethúla an Choimisiúin a bhainistiú mar aon le cúrsaí comhlachaithe airgeadais, Acmhainní Daonna agus riaracháin oifige ginearálta eile. Tá 12 ar fhoireann na hoifige agus tá sé lonnaithe faoi láthair i dTeach na Caibidle, 26-30 Sráid na Mainistreach Uachtarach, Baile Átha Cliath 1. 

Leas-sealbhóirí  

Bíonn tionchar ag toradh obair Oifig an Choimisiúin um Cheapacháin Seirbhíse Poiblí ar ár leas-sealbhóirí. Tá na príomh-leas-sealbhóirí liostaithe thíos:

Ranna/Oifigí Rialtais

An Garda Síochána

Feidhmeannacht na Seirbhíse Sláinte

An tÚdarás um Fhaisnéis agus Cáilíocht Sláinte

Iarrthóirí san iomaíocht i bpróisis cheapacháin atá faoi réimse feidhme an Choimisiúin.

Is daoine den phobal i gcoitinne na custaiméirí seachtracha.

Bíonn plé ag Oifig an Choimisiúin le daoine den phobal le linn dó a bheith ag freagairt fiosruithe ginearálta, ag próiseáil cásanna ina ndéantar líomhaintí maidir le Cóid Chleachtais a shárú, agus ag freagairt iarratas faoin Acht um Shaoráil Faisnéise. 

1.5
Measúnacht ar Chomh Forleathan is atá Seirbhísí ar Fáil trí Ghaeilge Cheana

Is é príomhschuspóir an Achta é a chinntiú go mbeidh fáil níos fearr ar sheirbhísí poiblí atá ar chaighdeán níos airde trí Ghaeilge.

Le linn an Oifig a bhunú i 2004 tugadh aird chuí ar cheanglais Acht na dTeangacha Oifigiúla 2003. 

Do sheol an Oifig athbhreithniú ar oibriú a chéad scéime go luath i 2008. Do chomhlíon an Oifig a cuid oibleagáidí go léir faoi Acht na dTeangacha Oifigiúla, 2003, agus tá sé tar éis freastal do na gealltanais uile sa chéad scéim. Le linn tréimhse trí bliana d’oibriú na scéime fuarthas roinnt glaonna teileafóin agus míreanna comhfhreagrais ghinearálta trí mheán na Gaeilge. Déileáladh le gach fiosrú den sórt sin trí Ghaeilge. Foilsíodh foilseacháin uile na hOifige go dátheangach san aon doiciméad amháin.

Is é is cuspóir don Dara Scéim seo ná leanúint de na gealltanais sis a sheachadadh agus leibhéal na seirbhíse a bhreisiú thar tréimhse na Scéime (2009-2012). Tá an Oifig seo tiomanta dá chinntiú go bhfoilseofar gach foilseachán go dátheangach le linn saolré na scéime. Foláionn sé seo, cé nach teoranta don chéanna:

· Ráitis Straitéise

· Tuarascálacha Bliantúla

· Cóid Chleachtais 

· Tuarascálacha Iniúchta 

· Cairt Chustaiméara

· Plean Seirbhíse Custaiméara Ardcháilíochta 

· Billeog um Nós Imeachta Athbhreithnithe Alt 7 agus Alt 8

· Lámhleabhar um Shaoráil Faisnéise Alt 15 agus 16

Tá an suíomh idirlín go hiomlán dátheangach. Tugann an Cairt Chustaiméara gealltanas go ndéanfar oibleagáidí faoi Acht na dTeangacha Oifigiúla 2003 a chomhlíonadh agus úsáid níos éasca as a rogha teanga oifigiúil ag an bpobal a chinntiú. Leagtar amach ann freisin na gealltanais shonracha seo a leanas: 

· Gach saoráid ar an suíomh idirlín a bheith dátheangach

· Gach foilseachán a bheith ar fáil i nGaeilge

· Gheobhaidh gach cumarsáid i nGaeilge freagra trí Ghaeilge de réir Alt 9(2) d’Acht na dTeangacha Oifigiúla 2003.

Caibidil 2

Cuireann an chaibidil seo síos go hacomhair ar fheidhmeanna/ghníomhaíochtaí an Choimisiúin agus leagtar amach ann an réim teangacha oifigiúla a fheidhmíonn an oifig thacaíochta. 
2.1
Feidhmeanna
Caighdeáin Earcaíochta agus Roghnóireachta a Bhunú

· caighdeáin cuibhis, fiúntais, comhionannais agus cothroime, agus prionsabail eile a bhunú a bheidh le leanúint agus daoine á gceapadh chun post sna heagraíochtaí faoi réimse feidhme an Choimisiúin. 


Coíd Chleachtais

· na caighdeáin a thionscnaítear a fhoilsiú mar chóid chleachtais 

Monatóireacht ar Chaighdeáin 

· iniúchadh agus measúnú a dhéanamh ar bheartais agus ar chleachtais earcaíochta chun na caighdeáin a chosaint agus chun a fháil amach an bhfuil an Cód Cleachtais  á urramú.

Ceadúnú

· measúnú ar iarratais ar cheadúnais earcaíochta

· ceadúnais earcaíochta a cheadú 

· ceadúnais earcaíochta a chúlghairm nuair is gá

· treoracha agus comhairle a eisiúint do shealbhóirí ceadúnais 

Nósanna Imeachta Achomharc

· nósanna imeachta achomhairc cuí a bhunú agus a leagan síos

· gearáin a imscrúdú faoi Alt 8 den Chód

Eolas a Sholáthar

· tuairisciú don Oireachtas agus don Rialtas araon 

· eolas a sholáthar d’Airí ar fheidhmiú na bpróiseas earcaíochta agus roghnóireachta 

2.2
An Réim Teanga a fheidhmíonn an Oifig
Modh Cumarsáide leis an bpobal/eolas don phobal  

Is i nGaeilge agus i mBéarla araon a sholáthraíonn an Oifig cumarsáidí don phobal i gcoitinne i dtaobh an réimse seirbhísí a chuirtear ar fáil, lena n-áirítear:

· Gach foilseachán, ar a n-áirítear na Cóid Chleachtais, a bheidh an pobal i gcoitinne ina chuid dá lucht léitheoireachta beartaithe, beidh sé ar fáil go dátheangach faoi aon chlúdach amháin

· Tá an suíomh idirlín dátheangach agus beidh sé amhlaidh ar feadh shaolré na scéime seo. Má thugann an Oifig suíomh nua isteach le linn na scéime, beidh an scéim sin dátheangach freisin.

Caibidil 3

3.1
Seirbhísí le Soláthar go Dátheangach 

Seirbhísí Duine le Duine

3.1.1 Mar gheall ar chineál oibríochtaí na hOifige ní bhíonn plé mór ag an Oifig leis an bpobal i gcoitinne.  Sa chás, áfach, go mbíonn plé ag an Oifig leis an bpobal bíonn an Oifig tiomanta go hiomlán dá hoibleagáidí faoi Acht na dTeangacha Oifigiúla a chomhlíonadh. Dá réir sin tá sé beartaithe ag an Ofig go ndéanfar comhalta foirne amháin ar a laghad, a mbeidh sé d’acmhainn aige nó aici gnó a sheoladh trí Ghaeilge, a leithroinnt ar dhéileáil le custamáirí i gcás na Gaeilge a bheith ina rogha teanga don chustaiméir, faoi réir foireann dá leithéid a bheith ar fáil. Tá an Oifig tiomanta dá chinntiú go mbeidh beirt chomhalta foirne ar a fhoireann arb acmhainn dóibh 

· ainm na hOifige a thabhairt i nGaeilge agus i mBéarla

· a mbeidh eolas acu ar a laghad ar phríomhbheannachtaí na Gaeilge agus a bheidh in ann a shocrú go bhfreagrófar an fiosrúchán go sásúil.
3.1.2 Leanfaidh an Oifig d’éascú dá lucht foirne freastal ar ranganna Gaeilge le linn uaireanta oifige, ag cur ar an gcaoi sin le hinniúlacht na hOifige freagairt do riachtanais a custaiméirí le Gaeilge.  

Laistigh de 12 mhí ó thosach na scéime seo beidh beirt chomhalta foirne as dáréag tar éis a bheith páirteach in ard-ranganna Gaeilge d’fhonn tacú agus cur le seirbhísí laethúla trí mheán na Gaeilge. Tá an Oifig seo tiomanta dá chinntiú go mbeidh oiliúint feasachta teanga ag an bhfoireann ar fad a mbíonn teagmháil rialta acu le daoine den phobal, agus spreagfar an fhoireann ar fad a gcuid scileanna Gaeilge a fhorbairt.

3.1.3 Cuirfidh an Oifig seo seoladh ríomhphoist tíolactha ar bun le haghaidh cumarsáide i nGaeilge – eolas@cpsa-online.ie. Déanfar Rphoist chuig an gcuntas seo a dhíriú go díreach chuig baill foirne ainmnithe d’fhonn freagra pras ar fach fiosrúchán a chinntiú.   

3.1.4 Déanfar freagra ar gach comhfhreagras i scríbhinn sa teanga oifigiúil ina mbeidh sé scríofa de réir Alt 9(2) den Acht. 

3.1.5 Déanfar líomhaintí a dhéanfar i nGaeilge maidir le sáruithe ar an gCód Cleachtais a fhreagairt i nGaeilge agus foilseofar an tuarascáil i nGaeilge.

3.1.6 Díreofar glaonna teileafóin isteach ar an mball foirne is oiriúnaí.
3.1.7 Déanfar gach foilseachán, gach Cód Cleachtais, gach billeog faisnéise agus aon fhoirmeacha iarratais atá dírithe ar an bpobal i gcoitinne a chur ar fáil go dátheangach faoi aon chlúdach amháin
3.1.8 Tá gach córas ríomhaireachta san Oifig comhoiriúnach leis an nGaeilge agus déanfaidh an Oifig cinnte de go mbeidh aon bhreiseanna a chuirfear leis amach anseo comhoiriúnach leis an nGaeilge. Níl aon seirbhísí idirghníomhacha ar-líne ag an Oifig faoi láthair. Aon seirbhísí idirghníomhacha ar-líne a thabharfar isteach sa todhchaí agus a bheidh dírithe ar an bpobal i gcoitinne, beidh siad ar fáil go dátheangach.    
3.1.9 Beidh gach preaseisiúint a eiseofar ón Oifig dátheangach.

Caibidil 4

4.1    
Monatóireacht agus Athbhreithniú

Coinneoidh comhalta ainmnithe den fhoireann laistigh den Oifig oibriú éifeachtach na scéime seo faoi bhreithniú. Le forbairt ról na hOifige seo le himeacht ama, déanfar gach iarracht deiseanna na n-ócáidí nua a thapú chun an tseirbhís don phobal a fheabhsú. Cuirfear tuarascáil faoin éileamh ar sheirbhísi trí Ghaeilge faoi bhráid an Choiste Chomhairligh Bhainistíochta (MAC) ó am go chéile, maille le nuashonrú ar oibriú na scéime seo. Tabharfar tuairisc ar na gealltanais a dhéantar sa scéim seo i dTuarascáil Bhliantúil an Choimisiúin. 

Caibidil  5

5.1    

Poibliú na Scéime Comhaontaithe
Déanfar ábhar na scéime seo chomh maith le gealltanais agus forálacha na scéime a phoibliú don phobal i gcoitinne trí: 

· Fógraíocht ar na meáin Ghaeilge

· Preaseisiúint

· Fógraíocht phoiblí go bhfuil an Scéim ar fáil


· An scéim a chur i gcúrsaíocht chuig comhlachtaí iomchuí

· Nasc buan ard-infheicthe chuig an Scéim ar bhilleog bhaile shuíomh idirlín na hOifige. 

De bhreis ar na bearta sin, tapóidh an Oifig gach deis ina cuid indirghníomhartha laethúla le custaiméirí chun na seirbhísí atá á gcur ar fáil aici trí Ghaeilge a chur ar aghaidh agus a phoibliú, ar a n-airítear trí: 

An rogha chun déileáil leis an Oifig trí Ghaeilge a chur in iúl go díreach do chustaiméirí ar bhonn réamhghníomhach, mar shampla trí fhógraí a chur ar taispeáint ag láithreacha fáiltithe ag cur in iúl na seirbhísí atá ar fáil trí Ghaeilge agus trí na seirbhísí Gaeilge atá ar fáil a liostáil in áit fheiceálach ar shuíomh idirlín na hOifige.

I ngach fógrán a chuirtear amach thar ceann an Choimisiúin leagfar béim air go gcuireann an Oifig seo seirbhísí ar fáil trí Ghaeilge agus go bhfáiltíonn sí roimh theagmháil trí Ghaeilge dá réir.

Tá cóip den scéim seo curtha ar aghaidh chuig Oifig Choimisinéir na dTeangacha Oifigiúla.

